
Secretaria Xeral para o Deporte

CONVENIO DE COOPERACION ENTRE A SECRETARIA XERAL PARA O DEPORTE DA XUNTA
DE GALICIA E A FUNDACION FEIRAS E EXPOSICIONS DE OURENSE (EXPOURENSE) PARA
A ORGANIZACION E CELEBRACION DO Ill SALON DO DEPORTE E TURISMO ACTIVO DE
GALICIA NO RECINTO FEIRAL E DEPORTIVO DE EXPOURENSE

MEMORIA XUSTIFICATIVA

A SUBDIRECTORA XERAL DE XESTION DEPORTIVA DA SECRETARIA XERAL PARA O
DEPORTE,
DECLARA:

Que esta SECRETARIA XERAL PARA O DEPORTE formalizou coa FUNDACION FEIRAS E
EXPOSICIONS DE OURENSE (EXPOURENSE) o instrumento convencional arriba referido por un
periodo de vixencia que abrangue dende o 13 de novembro ao 31 de decembro de 2019.

Que o instrumento convencional ten por obxecto:

E obxecto deste convenio establecer as bases de colaboracion entre a Xunta de Galicia, a través
da Secretaria Xeral para o Deporte, e A Fundacién Feiras e Exposicions de Ourense
(EXPOURENSE) para a organizacién e celebracion do Ill Salén do Deporte e Turismo Activo de
Galicia no Recinto Feiral e Deportivo de Expourense

Que existe converxencia de intereses entre as entidades asinantes en orden a consecucion do
obxecto referido.

Que o instrumento convencional que se pretende asinar se fundamentan no seguinte:

A Lei organica 1/1981, do 6 de abril, do Estatuto de Autonomia de Galicia, no seu artigo 27. 22,
sinala a competencia da Comunidade Auténoma de Galicia en materia de promocién do Deporte.

No exercicio da devandita competencia, o Parlamento de Galicia ditou a Lei 3/2012, do 2 de abiril,
do deporte de Galicia, que no artigo 4 dispon que “no ambito das suas respectivas competencias,
as administraciéns publicas galegas fomentaran a practica do deporte conforme aos seguintes
principios: €) A promocién e difusién do coflecemento e do ensino do deporte”.

Pola sua parte, o artigo 9 establece que as competencias en materia de deporte das diferentes
administracions publicas de Galicia exerceranse baixo os principios de cooperacion, colaboracion,
coordinacién e informacién multilateral. E o artigo 6 establece que para o mellor exercicio das suas
competencias, a Administracion autondmica podera subscribir convenios de colaboracion coas
demais administracions publicas e entidades publicas e privadas vinculadas a actividade deportiva.

Asi mesmo, o Decreto 76/2017, do 28 de xullo, de estrutura organica dos érganos superiores e de

direcciéon dependentes da Presidencia da Xunta de Galicia, determina que a Secretaria Xeral para
o Deporte é o 6rgano superior da Administracion xeral da Comunidade Auténoma de Galicia ao que

Secretaria Xeral para o Deporte

lle corresponde a elaboracién, proposta e execuciéon da politica do Goberno galego en materia de
deportes, sen prexuizo das demais competencias que tefia legal ou regulamentariamente
atribuidas.

O Recinto Feiral de Expourense foi aberto en 1996, despois de que a Fundacion que o impulsou se
constituira 0 24 de decembro de 1992. Os patrons e socios fundadores foron a Xunta de Galicia
(Conselleria de Industria e Comercio), o Concello de Ourense, INORDE (Instituto Ourensan de
Desenvolvemento Econdémico), a Camara Oficial de Comercio e Industria de Ourense e a
Confederacion de Empresarios de Ourense. Con data do 1 de xuno de 2001 incorporouse
Caixanova (agora ABANCA), o 1 de xaneiro de 2003 o Concello de San Cibrao das Vifas, e o 1 de
xaneiro de 2006, o de Barbadas. Con data do 1 de xaneiro de 2015 incorporouse a Deputacién
Provincial de Ourense.

A Fundacion Feiras e Exposiciéns de Ourense foi clasificada pola Conselleria da Presidencia,
Relacions Institucionais e Administracion Publica por Orde do 23 de febreiro de 1993, (DOG num.
44, do 5 de marzo) como benéfico-privada de caracter mixto, adscribindoa a entén Conselleria de
Industria e Comercio (actualmente Conselleria de Economia, Emprego e Industria), e foi declarada
de interese galego pola Orde do 16 de marzo de 1993 (DOG num. 64, do 5 de abril), inscribindose
no Rexistro Unico de Fundaciéns co nimero 1993/8.

En reunién ordinaria celebrada o dia 22 de decembro de 2014, o padroado da Fundacién
Expourense acordou a modificacién dos artigos 6 e 7 dos estatutos da Fundaciéon para incluir
especificamente a organizacién de eventos deportivos e certames que ponan en valor o deporte.
Asi, no artigo 6 dos estatutos no que se recolle o obxecto e fins da Fundacién, establécese que son
fins da mesma a promocion e fomento da actividade econdmica a través da celebracion periddica
de certames, feiras (...) deportivas en Ourense de ambito internacional, nacional, autonémico,
provincial ou local(...).

A ubicacion dunha pista de atletismo cuberta na cidade de Ourense, no recinto feiral de
Expourense ven a reforzar este novo fin da Fundacion e para elo nos orzamentos xerais da
Comunidade Auténoma para o exercicio 2016, reservouse unha concreta partida orzamentaria para
esta actuacion, a cal ten por motivacion e obxectivo mellorar a dotaciéon de infraestruturas
deportivas tanto da propia cidade como de toda a Comunidade Auténoma, servindo tamén para dar
maior satisfaccion a crecente demanda social existente na modalidade deportiva do atletismo, e
das suas respectivas especialidades deportivas.

Por outra banda, a Secretaria Xeral para o Deporte esta interesada na organizacién desta feira que
combina o binomio turismo-deporte na que os obxectivos principais son os de promocionar Galicia
como destino activo e saudable acercando a actividade fisica e o deporte a todos os ambitos da
sociedade e servindo de escaparate para as federacions e entidades deportivas da comunidade
autonoma. Neste sentido, a organizacion dun proxecto deportivo de certa relevancia € unha das
mellores ferramentas das que dispofien os seus promotores para o fomento do deporte e, como
consecuencia, incrementar o nimero de seguidores e practicantes.

Dada a especificidade do obxecto do presente convenio de colaboracién considérase que a
entidade Fundacién Feiras e Exposiciéns de Ourense € a entidade idonea para a realizaciéon deste
evento xa que é a que ten a exclusividade para desenvolver as actuacions que constitien o

obxecto deste convenio do que se deriva a imposibilidade de asinar este con ningunha outra
entidade.

SPORTUR ¢é o Ill Salén do Deporte e Turismo Activo de Galicia, destinado a deportistas e
aficionados. Os visitantes atoparan un lugar onde contactar co deporte en todas as suas facetas.
Os expositores poderan promover os seus recursos vinculados ao turismo activo e deportivo, asi
como xerar novas oportunidades de negocio ao tempo que dan a cofiecer os seus produtos ante un
publico obxectivo.

Este evento tera lugar do 14 ao 16 de novembro de 2019 no Recinto Feiral de Expourense e a sua
posta en marcha xestionarase cos efectivos da Fundacién Expourense contando co financiamento
da Secretaria Xeral para o Deporte, a cal gozara da publicidade e promocion estratéxica e
institucional da Xunta de Gallicia a través da imaxe da Secretaria Xeral para o Deporte.

En atencién ao exposto, e a fin de dar cumprimento ao preceptuado no artigo 15.2. da Lei 1/2016,
de 18 de xaneiro, de transparencia e bo goberno, estimase xustificado o recurso a sinatura do
instrumento convencional que se pretende, con exclusién doutras figuras.

E para que conste, asinase esta memoria, en Santiago de Compostela en novembro de 2019

Asinado por: LORENZO LEMOS, MARIA TERESA
Cargo: Subdirectora xeral de Xestién Deportiva

Data e hora: 19/11/2019 08:54:44

